
				এই পৃষ্ঠাটোৰ বৈধকৰণ হৈছে
লাংচিং



হাতীত উঠি পানীৰাম ঘৰলৈ যায় ..........


অৰণ্য ভঙা পাহাৰ খহোৱা দেহ বহতীয়া

এমুধি শিকাৰু শব্দ হাতীৰো মাউতৰো


অংকুশ দুডাল – দৃশ্যমান আৰু এডাল অদৃশ্য


বৰষুণ-গৰ্জন- বতাহ

জোক-চেৰেপা-মহ-ডাঁহ

উঠা-বহা বোজা বোৱা, প্ৰাণে মৰা খেল


পৰজা ঐ জৰৌৰোৱা

লাংচিঙৰ বাঁকোহে দোঁৱাই ধৰা


শোভন অলংকাৰ পিন্ধি শোভাযাত্ৰা

শিলগুটি লেখা খোজ


ভাৰ ব-ভাৰ ব ৰজা উঠা হাওদা

মন্ত্ৰী উঠা হাওদা, সেনা নিয়া হাওদা


এবেলা পাহাৰ যেন ঘাঁহ এপ্ৰহৰ ঘুমটি

লাংচিঙে নিয়ন্ত্ৰণ কৰে ৰক্ত প্ৰৱাহ


কিমান কৰুণ শোভাযাত্ৰাৰ হাতীৰ দুচকু

ভাৰাতীয়া সমদলত শাৰী পাতি তুমি আৰু মই

সেয়াচোন আমাৰেই চকু

